
МУАММОЛАР ҚАНДАЙ  
ЕЧИМ ТОПМОҚДА?

Тармоқда янги даврнинг бошлани-
ши, тизимдаги муаммоларни аниқлаш, 
тан олиш ва очиқлаш, айниқса, уларни 
ҳал этиш осон кечгани йўқ. 2017-2020 
йиллар давомида соҳани тартибга со-
лувчи жами 40 га яқин қонун, фармон 
ва қарор қабул қилиниб, улар тизимда 
узоқ давр мобайнида тўпланиб қолган 
муаммоларни тубдан ислоҳ қилишга 
қаратилди. 

Хусусан, давлатимиз раҳбарининг 
2017 йил 1 майдаги «Ўзбекистон Респуб-
ликаси давлат архитектура ва қурилиш 
қўмитаси фаолиятини ташкил этиш чо-
ра-тадбирлари тўғрисида»ги қарорига 
кўра, Давлат архитектура ва қурилиш 
қўмитаси таркибий тузилмаси тубдан 
ўзгартирилди ва янги вазифалар қўйил-
ди. Қўмитанинг ҳудудий бўлинмалари 
қўшимча штат бирликлари билан кен-

гайтирилди. Натижада 11 та ҳудудда 
«ЎзшаҳарсозликЛИТИ» ва Самарқанд 
шаҳрида «ТошкентбошпланЛИТИ» ло-
йиҳа институти филиаллари, шунингдек, 
13 та ҳудудда 26 та етакчи лойиҳа таш-
килоти очилди. Тошкент архитектура-қу-
рилиш институти ва Самарқанд давлат 
архитектура-қурилиш институти ҳамда 
14 та қурилиш касб-ҳунар коллежи қў-
мита тасарруфига ўтказилди.

Лекин соҳага доир норматив ҳуж-
жатлар, жумладан, шаҳарсозлик қо-
идалари ва қурилиш меъёрларининг 
аксарият қисми эскирган, собиқ туз-
ум давридан қолгани туфайли ушбу 
меъёрларни замонавий талабларга 
мослаштириш долзарблигича қолди. 
Шаҳарларнинг бош режалари, қиш-
лоқларда архитектура-режалаштириш 
лойиҳаларини ишлаб чиқиш, шунинг-
дек, қурилиш ва лойиҳалаш бўйича 
кадрлар тайёрлаш сифати ҳам талабга 
мутлақо жавоб бермас эди. 

Хусусан, тизимдаги 500 га яқин ва-
кант ўрин, жумладан, туман (шаҳар) 
архитектура ва қурилиш бўлимлари-
даги 110 та, лойиҳа ташкилотларидаги 
200 га яқин штат вакантлигича қолиб 
келган.

Ҳар томонлама салоҳиятга эга бўл-
ган профессионал қурилиш-пудрат таш-
килотлари йўқ, улардаги мавжуд мод-
дий-техник база, молиявий манбалар 
тобора ортиб бораётган қурилиш ишла-
ри ҳажмини тўлиқ қоплашга қодир бўл-
маган аҳволга келиб қолган эди. Бир 
сўз билан айтганда, қўмитага билди-
рилган ишонч оқланмади. Ушбу муам-
молар ва йўл қўйилган сусткашлик-
ларни бартараф этиш мақсадида 
Президентимизнинг 2018 йил 2 апрел-
даги «Қурилиш соҳасида давлат бошқа-
руви тизимини тубдан такомиллашти-
риш чора-тадбирлари тўғрисида»ги 
фармонига мувофиқ, Давлат архитек-
тура ва қурилиш қўмитаси негизида 
Ўзбекистон Республикаси Қурилиш ва-
зирлиги ташкил этилди. Вазирликнинг 
асосий вазифалари этиб шаҳарсозлик 
ва қурилиш учун муҳандислик-техник 
изланишлар соҳасида ягона илмий-тех-
никавий сиёсатни юритиш, республика 
ҳудудида аҳолини жойлаштиришнинг 
бош лойиҳасини, Қорақалпоғистон Рес-
публикаси, вилоятлар, Тошкент шаҳри, 
туманлар, шаҳарлар ҳудудлари, аҳоли 
яшаш жойларининг бош режалари ва 
бошқа шаҳарсозлик ҳужжатларини 
ишлаб чиқиш ва тасдиқлашни ташкил 
қилиш, уларнинг амалга оширилиши 

устидан мониторинг юритиш, шаҳар-
созлик соҳасида давлат сиёсатининг 
асосий йўналишлари бўйича таклифлар 
тайёрлаш каби йўналишлар белгилаб 
берилди. 

Шу билан бирга, ушбу сананинг ўзи-
да давлатимиз раҳбарининг «Ўзбекис-
тон Республикаси Қурилиш вазирлиги 
фаолиятини самарали ташкил этиш 
тўғрисида»ги қарори қабул қилинди. 
Ушбу ҳужжат билан «Шаҳарсозлик 
ҳужжатлари экспертизаси» давлат 
унитар корхонаси фаолияти йўлга қў-
йилди. Унинг зиммасига шаҳарсозлик 
ҳужжатлари экспертизасини ташкил 
этиш ва ўтказишни таъминлаш, архи-
тектура-режалаштириш ва шаҳарсоз-
лик ечимлари даражасини ошириш, 
лойиҳа иши ва қурилиш ишлаб чиқари-
шини такомиллаштириш, лойиҳалаш 
ва қурилиш соҳасида илғор тажриба-
ни ўрганиш ва оммалаштириш каби 
асосий вазифалар юклатилди. Ушбу 
икки меъёрий ҳужжат тизимда янги 
босқичга ўтишнинг асосига айланди. 
Натижада 2019 йилга келиб, режадаги 
35 та шаҳарсозлик ҳужжатидан 18 та 
бош режа ва қишлоқ (овул) фуқаро-
лар йиғинлари ҳудудларини архитек-
тура-режалаштириш жиҳатидан таш-
кил этишнинг 10 та лойиҳаси ишлаб 
чиқилди. Уларнинг самараси ўлароқ, 
юртимиздаги 113 та шаҳар (95 фоиз) 
ва 142 та шаҳар посёлкаси (13,1 фоиз) 
бош режага эга бўлди. 

(Давоми 2-бетда)

Унда Ўзбекистон Республи-
каси Вазирлар Маҳкамасининг 
2019 йил 31 июлдаги «2020-2022 
йилларда маҳалла фуқаролар 
йиғинлари ҳудудларининг бош 
режа лойиҳалари ишлаб чиқи-
лиши билан бир вақтда қишлоқ 
(овул) аҳоли пунктларини батаф-
сил режалаштириш лойиҳалари-
ни ҳамда ёндош маҳаллаларни 
шаҳарсозлик жиҳатидан ривож-
лантириш схемаларини ишлаб 
чиқиш дастурини тасдиқлаш 
тўғрисида»ги қарорига мувофиқ 
ишлаб чиқилган бош режа лойи-
ҳалари муҳокама қилинди.

Эътироф этилишича, қарор-
га мувофиқ тасдиқланган дас-
тур асосида Қорақалпоғистон 
Респуб ликаси Қурилиш вазир-
лиги ва вилоятлар қурилиш бош 
бошқармалари буюртмаларига 
кўра, бош лойиҳа-қидирув инс-
титути томонидан республика 
бўйича белгиланган 96 та шаҳар-
созлик ҳужжатлари кўриб чиқи-
либ, маҳалла фуқаролар йиғин-
ларининг топография-геодезия, 
муҳандислик-геология ишлари 
ўз муддатида тўлиқ бажарил-
ган. Шу асосида қишлоқ (овул) 
аҳоли пункт ларини батафсил ре-
жалаштириш лойиҳалари ҳамда  
224 та ёндош маҳаллаларни 
шаҳарсозлик жиҳатдан ривожлан-
тириш схемалари таъминланган.

Кенгашнинг навбатдаги йиғи-
лишида Андижон, Бухоро, Наман-
ган ҳамда Фарғона вилоятидаги 
маҳалла фуқаролар йиғинлари-
нинг бош режа лойиҳалари муҳо-
кама қилинди.  

Айтиш жоизки, бош режа ло-
йиҳаларининг биринчи навбат қу-
рилишлари беш йил ва режавий 
муддати эса 15 йил давомида 
ривожлантирилиши назарда ту-

тилган. Лойиҳалардаги долзарб 
бўлган қишлоқ аҳоли пунктла-
рида ижтимоий соҳа – сервис 
хизмат кўрсатиш, кичик саноат 
ҳудудлари ва қишлоқ инфра-
тузилмасини ривожлантириш 
орқали кўплаб ишчи ўринлари 
яратилишига алоҳида эътибор 
берилган. Лойиҳаларга шунинг-
дек, асосан энергия тежамкор 
объектлар, яъни намунавий-за-
монавий мактаблар, мактабгача 
таълим ташкилотлари, жамоат 
ва маиший хизмат кўрсатиш би-
нолари, кўп қаватли намунавий 
уй-жойлар ҳам жойлаштирилган. 
Шулар баробарида, электр энер-
гияси, ичимлик сув таъминоти, 
газ тармоқлари ҳамда алоқа ти-
зимларини яхшилаш масалалари 
ҳам лойиҳалардаги муҳим жиҳат-
лар сирасига киритилгани билан 
диққатга сазовордир.

Булардан ташқари, асосий ва 
ички йўлларнинг қизил чизиқла-
ри белгиланиб, барча норма-
ларга таянган ҳолда қишлоқ ва 
маҳаллаларни боғловчи йўллар 
таркибида пиёда ҳамда велоси-
пед юриши учун мўлжалланган 
«Саломатлик йўлаклари», спорт 
майдончалари, энергия тежам-
кор ва самарадор технологияли 
ёритиш чироқлари, автомобиль 
ҳаракати юқори бўлган катта 
йўл кесишмаларида аҳолига қу-
лай ўтиш жойларини барпо этиш, 
ободонлаштириш, кўкаламзор-
лаштириш, суғориш ва оптимал 
ирригация тизимларини ўрнатиш 
ишлари лойиҳалардан кенг ўрин 
олгани таъкидлаб ўтилди.

Суратда: Архитектура-шаҳар-
созлик кенгашининг навбатдаги 
йиғилишидан лавҳа.

Ўз мухбиримиз.

«Қишлоққурилишлойиҳа» МЧЖ бош лойиҳа-қидирув 
институтида Архитектура-шаҳарсозлик кенгашининг 
навбатдаги йиғилиши бўлиб ўтди. 

Ўзбекистон Республикаси Гендер 
тенгликни таъминлаш масалалари бўйича 
комиссиясининг йиғилиши бўлиб ўтди. 

Жорий йилда мамлакатимизда шу пайтгача тайёрланмаган 
газобетон блоклар, гулқоғоз, керамогранит, қуйма пол, 600 маркали 
цемент, геосимтўр, пеноблок, шиша кристаллит, композит ва бошқа 
қурилиш материалларини ишлаб чиқариш ўзлаштирилди. 

Юртимизда сўнгги йилларда қурилиш соҳасини ривожлантиришга 
алоҳида эътибор бериляпти. Президентимизнинг тизимни янада 
такомиллаштиришга қаратилган фармон ва қарорлари, қабул қилинган 
давлат дастурлари, улар ижросини таъминлаш, тармоқда ислоҳотлар 
самарадорлигини ошириш тадбирлари натижасида бунёдкорлик 
кўламлари тобора кенгайиб боряпти.

Лойиҳаларда 
қишлоқ инфратузилмаси

Иқтисодиётнинг муҳим драйвери

Йиғилишни Олий Мажлис Сенати Раиси, Ўзбекис-
тон Республикаси Гендер тенгликни таъминлаш ма-
салалари бўйича комиссияси раиси Т. Норбоева олиб 
борди. 

Ўзбекистон Республикасида гендер тенгликни таъ-
минлаш, хотин-қизларнинг ижтимоий-сиёсий фаол-
лигини ошириш, уларни ҳар томонлама қўллаб-қув-
ватлаш борасида амалга оширилаётган ишлар ва 
истиқболдаги вазифалар хусусида тўхталиб ўтилди. 

Зўрлик ишлатишдан жабр кўрган шахсларни реаби-
литация қилиш ва мослаштириш ҳамда ўз жонига қасд 
қилишнинг олдини олиш марказлари фаолиятини ўр-
ганиш натижалари, қолаверса, Комиссия ҳузуридаги 
Нодавлат нотижорат ташкилотлари бирлашмасининг 
жорий йилда олиб борган ишлари муҳокама қилинди. 

– Барқарор ривожланиш мақсадларига эришишда 
фуқаролик жамияти институтлари, хусусан, нодавлат 
нотижорат ташкилотлари муҳим аҳамият касб эта-
ди, – деди Т. Норбоева. – Уларни мазкур жараёнларга 
кенг жалб қилиш орқали Миллий мақсадларга тез ва 
сифатли эришиш мумкин. Бироқ бугунги кунда белги-

ланган вазифаларни амалга оширишда нодавлат но-
тижорат ташкилотларининг имкониятларидан тўлиқ 
фойдаланилмаяпти. Хотин-қизларнинг ҳуқуқ ва ман-
фаатларини ҳар томонлама таъминлашга қаратилган 
меъёрий-ҳуқуқий ҳужжатлар қабул қилинди. Бугунги 
кунда бошқарув лавозимларида аёлларнинг улуши 
26,6 фоизга етказилди. Бундан ташқари, ўтган йилги 
сайловларда республикамизда биринчи марта Олий 
Мажлис Қонунчилик палатасига сайланган депутатлар 
орасида аёллар улуши 32 фоиз, Сенат ҳамда маҳал-
лий Кенгашларда эса қарийб 25 фоизни ташкил этди. 
Ваҳоланки, аввалги чақириқда бу кўрсаткичлар икки 
баробарга кам бўлган. Маҳаллий кенгашларда аёллар 
25 фоизни ташкил этмоқда. Кейинги сайловларда 30 
фоизга чиқамиз. Буни биз аёллар билан ишлаш жараё-
нининг натижалари, деб биламиз.

Қолаверса, «Хотин-қизлар ва эркаклар учун тенг 
ҳуқуқ ҳамда имкониятлар кафолатлари тўғрисида»ги 
Ўзбекистон Республикаси қонунига асосан барча ва-
зирлик ва идораларда гендер тенглик масалалари бў-
йича маслаҳат кенгашлари фаолияти ташкил этилди.

Жорий йилдан бошлаб давлатимиз раҳбарининг та-
шаббуси билан ижтимоий ҳимояга муҳтож қизларнинг 
билим олиш имкониятлари янада кенгайтирилиб, олий 
таълим муассасаларига 4 фоизли давлат грантлари 
ажратилди. 

(Давоми 2-бетда)

ГЕНДЕР ТЕНГЛИК –
ДОЛЗАРБ МАСАЛА

Суҳбат аввалида Туркманистон Пре-
зиденти давлатимиз раҳбарини мам-
лакатимиз МДҲга самарали раислик 
қилгани ва Ҳамдўстлик саммитини му-
ваффақиятли ўтказгани билан самимий 
табриклади.

Жаҳон иқтисодиётидаги инқирозли 
ҳолатлар кучайиши ва коронавирус ин-
фекцияси тарқалиши билан боғлиқ му-
раккаб шароитда Ўзбекистон Ҳамдўст-
ликка раислик концепциясини тўлиқ 
рўёбга чиқаришга ҳамда кўп томонла-
ма ҳамкорликни кенгайтириш бўйича 
муҳим ташаббусларни амалга ошириш-
га муваффақ бўлгани алоҳида таъкид-
ланди.

Президентлар икки мамлакат ўрта-
сидаги дўстлик, яхши қўшничилик ва 
стратегик шериклик муносабатларида 

юксак даражага эришилганини катта 
мамнуният билан қайд этдилар.

Пандемия оқибатларига қарамай, 
савдо алоқалари ривожланмоқда, 
иқтисодиёт тармоқларида, энергетика, 
транспорт ва логистика соҳаларида ўза-
ро манфаатли ҳамкорлик чуқурлашиб, 
гуманитар алмашинувлар кенгайиб бор-
моқда.

Давлат раҳбарлари саноат коопера-
цияси бўйича янги лойиҳаларни илгари 
суриш учун Ҳукуматлараро қўшма ко-
миссия ишини фаоллаштириш лозимли-
гини таъкидладилар.

Маданият, таълим ва соғлиқни 
сақлаш соҳаларидаги фаол мулоқот-
ларни давом эттиришга, бунда икки 
халқ таниқли санъат ва фан арбоблари-
нинг кенг иштирокида мамлакатлари-

мизда қўшма тадбир ва форумлар таш-
кил этишга алоҳида эътибор қаратилди.

Халқаро ва минтақавий аҳамиятга 
молик долзарб масалалар юзасидан 
ҳам фикр алмашилди.

Давлатимиз раҳбари Туркманистон 
Президентининг Халқаро тинчлик ва 
ишонч йили доирасида юқори даража-
даги Ашхобод конференциясини ўтка-
зиш ташаббусини қўллаб-қувватлади. 
Бўлажак тадбирда Ўзбекистон Респуб-
ликасининг делегацияси иштирок эти-
ши тўғрисида келишувга эришилди.

Суҳбат якунида Президентлар кириб 
келаётган Янги йил билан бир-бирлари-
ни самимий қутлаб, мамлакатларимиз-
нинг қардош халқларига тинчлик, фаро-
вонлик ва равнақ тиладилар.

ЎзА.

ЎЗБЕКИСТОН ВА ТУРКМАНИСТОН 
ПРЕЗИДЕНТЛАРИНИНГ 

ТЕЛЕФОН ОРҚАЛИ МУЛОҚОТИ ТЎҒРИСИДА
Ўзбекистон Республикаси Президенти Шавкат Мирзиёев 21 декабрь куни  

Туркманистон Президенти Гурбангули Бердимуҳамедов билан телефон орқали мулоқот қилди.

Якунланиб бораётган 2020 
йилда мамлакатимизда жамоат 
транспортини ривожлантириш ва 
халқаро талабларга мос тизимни 
яратишга катта аҳамият берилиб, 
айниқса, ер ости ва ер усти ме-
трополитени қурилишига жиддий 
 эътибор қаратилди.

Хусусан, Президентимизнинг 
2016 йил 29 ноябрдаги «Тошкент 
метрополитени Сергели йўнали-
шини қуриш» лойиҳасини амалга 
оширишга доир чора-тадбирлар 
тўғрисида»ги қарори ижроси до-
ирасида 2017 йили «Сергели-Ол-
мазор» метро йўналишида бунёд-
корлик ишлари бошланган эди. 
Айтиш керакки, Сергели туманида 
ҳозирги кунда 300 мингга яқин 
аҳоли истиқомат қилиши ҳисоб-
га олинса, метро қурилиши аҳоли 
учун қулай транспорт тизими си-
фатида беминнат хизмат қилиши, 
шубҳасиз. 

Таъкидлаш керакки, бу каби йи-
рик лойиҳа дунёнинг камдан-кам 
мамлакатларида амалга оширил-
ган. Марказий Осиё мамлакатлари-
да ер усти метрополитени бугунги 
кунга қадар қурилмаган. Мамлака-
тимизда илк бор ушбу лойиҳа «Ўз-
бекистон темир йўллари» акциядор-
лик жамиятининг «Кўприкқурилиш 
трести» унитар корхонаси қурувчи-
лари томонидан муваффақиятли 
амалга оширилиб, жорий йилнинг 
сентябрь ойидан «Дўстлик-Қўйлиқ» 
йўналишида йўловчилар ер усти 
метро транспортидан фойдалана 
бошлашди.

Чилонзор йўналишининг «Ол-
мазор» бекати билан туташган 
Сергели йўналишида ҳам қури-
лиш-монтаж ишлари жадал олиб 
борилмоқда. Ҳозиргача 5 та бе-
катнинг ҳар бирида асосий қури-
лиш ишлари якунланиб, ички бе-
зак ишлари амалга оширилмоқда.   
Йўналишнинг биринчи бекатида 
замонавий ёритгичлар ва йўналиш 
белгилари ўрнатилиб, бекат атрофи 
обод кўринишга келтирилди. 

– 1-бекат Чилонзор йўналиши-
даги «Олмазор» ер ости бекати би-
лан тўғридан-тўғри боғланди. Ло-

йиҳанинг ушбу мураккаб ечимини 
амалга оширишда қурувчи-темир-
йўлчилар катта меҳнат қилишди, – 
деди биз билан суҳбатда «Тошкент 
метрополитени» унитар корхонаси 
Тошкент метро линияларини қу-
риш дирекциясининг иқтисодий бў-
лим бошлиғи Ҳусниддин Бозоров. 
–  Эътиборлиси, 1-бекат Сергели 
линиясининг дастлабки эстакада 
шаклидаги бекати бўлди.

Таъкидлаш зарурки, мазкур 
транспорт йўналиши ишга туши-
рилгач, аҳолига хизмат кўрсатувчи 
бошқа турдаги жамоат транспорт-
ларининг қатнови яхшиланади ва 
улардаги тирбандликлар бирмунча 
камаяди. Бу ҳолат Тошкент мет-
рополитенининг Юнусобод йўна-
лишида 2 та бекат ҳамда ер усти 
ҳалқа йўли биринчи босқичи фой-
даланишга топширилганидан сўнг 
бирмунча сезилди. Қайд этилган 
метро йўналишлари ишга тушгач, 
жамоат транспортида 56 та йўна-
лиш мақбуллаштирилиб, 170 минг 
аҳолининг транспорт хизмати яна-
да яхшиланди, уларнинг транспорт-

га кетадиган вақти  15-20 дақиқага 
қисқарди. Сергели ер усти метроси 
ҳам фойдаланишга топширилса, 
бир кунда ўртача 35 минг нафарга 
яқин йўловчига хизмат кўрсатиш 
имконияти яратилади. 

– Сергели метросининг 2-3-бе-
катлари оралиғида истиқомат 
қиламан, – дейди Дилафрўз Қо-
рабоева. – Янги метро йўналиши 
фойдаланишга топширилса шаҳар 
марказидаги иш жо йимга шахсий 
машинамда эмас, метрода қат-
найман. Чунки у жуда қисқа вақт-
да манзилга етказиб қўяди. Ҳам 
арзон, ҳам қулай ва хавфсиз. Энг 
муҳими, вақтим тежалади. 

Яна бир жиҳат, метро йўнали-
ши фойдаланишга топширилгач, 
Сергели туманини шаҳар маркази 
билан боғлайдиган автомобиль 
йўллари тирбандлиги ҳам бироз ка-
маяди. Транспорт тизимидан чиқа-
диган заҳарли газлар ҳам камайиб, 
шаҳримиз экологияси тозаланади. 

Наргиза МИРЁҚУБОВА, 
 «O‘zbekiston bunyodkori» мухбири.

(Давоми. Боши 1-бетда)

Ўз навбатида, республика бўйича 
жами қурилиш ишлари ўсиш суръа-
ти 2019 йил якуни бўйича 119 фоиз-
га етиб, 68,9 триллион сўмни ташкил 
этди. Бу 2017 йил билан солиштир-
ганда 2 баробар ўсиш демакдир. 2020 
йилга келиб эса 9 ойнинг ўзидаёқ қу-
рилиш ишлари ҳажми 71,8 триллион 
сўмга етди. Фойдаланишга топширил-
ган қурилиш ҳажми бўйича ҳам ўсишга 
эришилди. Агар 2017 ва 2018 йиллар-
да ушбу кўрсаткич мос равишда 11,5 
ва 13,4 миллион квадрат метрни таш-
кил этган бўлса, ўтган йили 15,5 мил-
лион квадрат метр қурилиш ишлари 
бажарилди. 

Жорий йилда эса қишлоқларда 12 
мингдан зиёд, шаҳарларда 18 мингдан 
ортиқ арзон, кўп қаватли турар жой 
барпо этилмоқда. Бу борадаги дастур-
лар бўйича тадбиркорлар томонидан 
банк кредити ва ўз маблағлари ҳисо-
бидан жами 298 та кўп қаватли уй-жой 
(хусусий сектор) қурилиши жадал тус 
олган. 

Соҳада фаолият юритаётган кор-
хона ва ташкилотлар сони ҳам тобора 
кўпайиб бормоқда. 2017 йил 1 январь 

ҳолатига кўра, улар сони 22 мингтани 
ташкил этган бўлса, 2020 йилга келиб, 
40,3 мингтага етди. 

«Обод қишлоқ» ва «Обод маҳалла» 
давлат дастурларида белгиланган топ-
шириқларга мувофиқ, 159 та туманда-
ги 478 та қишлоқнинг, шунингдек, 41 та 
шаҳарда 116 та маҳалланинг бош режа 
ва батафсил режалаштириш лойиҳала-
ри ишлаб чиқилди. Қурилиш соҳасига 
ахборот-коммуникация технологияла-
ри кириб келди ва «Шаффоф қурилиш» 
ахборот тизими ишга тушди. Натижада 
қурилиш соҳасида ахборот техноло-
гияларини ривожлантириш маркази 
ташкил этилди, юридик ва жисмоний 
шаxсларга кенг фойдаланиш имко-
нини берувчи «Ўзбекистон Республи-

каси давлат шаҳарсозлик кадастри» 
геоахборот тизими жорий қилинди, 
қурилиш ишларида тизимли назорат 
ўрнатилиб, унинг барча босқичларида 
назорат қилишнинг аниқ тизимлари 
ва ижро ҳужжатларини юритишнинг 
электрон-онлайн тизими яратилди. 
Бундан ташқари, шаҳарсозлик ҳужжат-
лари экспертизасини электрон ҳуж-
жатлар алмашинуви орқали босқич-
ма-босқич амалга ошириш тизими 
ишлаб чиқилиб, вазирлик тизимидаги 

ташкилотлар замонавий компьютер 
техникаси ва дастурий маҳсулотлар 
билан таъминланди. 

Қурилиш-пудрат ташкилотлари фао-
лиятини такомиллаштириш ва қури-
лиш ишлари сифатини ошириш мақ-
садида қурилиш-пудрат ташкилотлари 
фаолиятини баҳолаш рейтинги, таш-
килотларнинг ихтисослашуви, қури-
лиш-монтаж ишлари турлари, доимий 
ишлайдиган ишчи-ходимлар сони, асо-
сий ишлаб чиқариш воситалари тўғри-
сида маълумотларнинг ягона электрон 
базаси жорий этилди. Қурилиш-пудрат 
ташкилотлари ишчиларини қайта тай-
ёрлаш ва касбга ўқитиш бўйича қисқа 
муддатли ўқув курслари, касб-ҳунарга 
эга бўлгани тўғрисида сертификатлар 
бериш кўзда тутиляпти.

ТАЛАБ ВА ТАКЛИФГА МОС 
ВАЗИФАЛАР

Шиддат билан қад кўтараётган 
ижтимоий объектлар, кўп қаватли ту-
рар жойлар ва, умуман олганда, барча 
турдаги бунёдкорлик ишлари, ўз нав-
батида, сифатли қурилиш маҳсулотла-
рига бўлган талабни кучайтирмоқда. 
Ушбу йўналишдаги ишларни тўғри 
йўлга қўйиш, янги турдаги энергия те-
жамкор қурилиш материаллари ишлаб 
чиқариш, соҳага инвесторларни кенг 
жалб қилиш орқали йирик лойиҳалар-
ни амалга ошириш, тадбиркорларни 
қўллаб-қувватлаш борасида тизимли 
ишлар амалга ошириб келиняпти. Бу-
нинг натижасида соҳада жиддий ўзга-
ришлар рўй бермоқда. 

Президентимизнинг 2019 йил 2 
февралдаги «Қурилиш материалла-
ри саноатини тубдан такомиллашти-
риш ва комплекс ривожлантириш 
чора-тадбирлари тўғрисида»ги қа-
рорида 2019-2021 йилларда умумий 
қиймати 1,3 миллиард, шу жумладан, 
тўғридан-тўғри хорижий инвестиция-
лар ҳисобига 692 миллион доллар 
миқдорида амалдаги корхоналарни 
техник ва технологик янгилаш ҳамда 
янги корхоналар барпо этиш бўйича 
67 та инвестиция лойиҳасини татбиқ 
этиш вазифаси қўйилди. Бу ва бошқа 
лойиҳаларнинг амалга оширилиши 
2021 йилга қадар цемент ишлаб чиқа-
риш қувватлари ҳажмини 17 миллион 
тоннага, архитектура-қурилиш ойнаси 
ишлаб чиқаришни 32 миллион квад-
рат метрга, ёғоч-қипиқ плитаси (ДСП)
ни 380 минг, газобетон блокларни 700, 
кўп қаватли уйлар қурилиши учун йи-
рик панелли темир-бетон буюмларини 
180 минг квадрат метрга етказиш им-
конини беради. 

Давлатимиз раҳбарининг 2019 йил 
23 майдаги «Қурилиш материаллари 
саноатини жадал ривожлантиришга 
оид қўшимча чора-тадбирлар тўғри-
сида»ги қарори соҳанинг яқин истиқ-
болга мўлжалланган стратегиясини 
белгилаб берди. Унинг асосий мақса-
ди тармоқни жадал ривожлантириш 
ва диверсификация қилиш учун қулай 
шарт-шароитлар яратиш, маҳаллий 
минерал хомашё ресурсларини қай-
та ишлашга инвестицияларни жалб 
қилиш ва қурилиш материалларини 
экспорт қилиш ҳажмларини оширишга 
қаратилган. Бу вазифаларнинг ҳал эти-
лиши натижасида 2025 йилга қадар 
ишлаб чиқариш ҳажмларини гулқоғоз-
лар бўйича 47 баробардан ортиққа, 
йиғилган паркет панеллари ва плита-
лари – 19 баробар, ёғоч ва бошқа ёғоч-
боп материаллардан тайёрланган пли-
талар – 15 баробар, газобетон блоклар 
– 7 баробар, лок-бўёқ материаллари 
ҳамда энергия ва иссиқликни тежовчи 
флоат-технология асосида тайёрлан-
ган архитектура-қурилиш ойнаси – 4 
баробар, базальтдан тайёрланадиган 
композит арматура – 3 баробар, це-
мент бўйича 2 баробар ошириш кўзда 
тутилган.

САРМОЯ ВА СИФАТ –  
ЭКСПОРТ КАФОЛАТИ

Таҳлилларга эътибор қаратади-
ган бўлсак, айни кунда юртимизда 10 
мингга яқин қурилиш материаллари 
ишлаб чиқарувчи корхоналар фаолият 
юритмоқда. Бундан икки йил муқад-
дам бу борада 120 турдаги маҳсулот 
тайёрланган бўлса, бугунги кунда улар-
нинг сони 180 тадан ошди. «Ўзсано-
атқурилишматериаллари» уюшмасига 
аъзо корхоналарнинг ўзида жорий 
йилнинг январь-ноябрь ойларида 7,3 
триллион сўмлик саноат маҳсулотлари 
ишлаб чиқарилган, ўсиш суръати ўтган 
йилнинг шу даврига нисбатан 109,3 фо-
изни ташкил қилган. 

Таъкидлаш жоиз, соҳага инвес-
тицияларни кенг жалб этиш орқали 
маҳсулот турларини кўпайтириш ва 
сифатни ошириш устувор вазифалар 
сирасига киради. Жумладан, 2020 йил-
нинг ўн бир ойида инвестиция дасту-
рига асосан, 27 та лойиҳа доирасида 
234,6 миллион долларлик (105 фоиз) 
маблағлар, шу жумладан, 163,4 милли-
он доллар (101,4 фоиз) тўғридан-тўғри 
хорижий инвестициялар ўзлаштирил-
ган. 2021 йилда дастурга асосан, 32 та 
лойиҳа доирасидаги сармоялар 394,2 
миллион долларга етиши, 284 милли-
он доллар миқдориди тўғридан-тўғри 

хорижий инвестициялар жалб этили-
ши кўзланяпти. 

Олиб борилаётган ишлар ва кири-
тилаётган инвестициялар маҳсулот 
сифатини яхшилаш орқали соҳанинг 
экспорт салоҳиятини ҳам оширмоқда. 
Керамик плиткалар, сантехкерамика, 
гулқоғоз, қуруқ қурилиш аралашма-
лари, пишган ғишт, табиий тошдан 
ясалган пардозбоп плиталар, оҳак, 
полипропилен қувурлар, дераза ойна-
си, фитинглар каби маҳсулотларга хо-
рижликларнинг талаби ортиб боряпти. 
2016 йилда 55,3 миллион долларлик 
маҳсулотлар экспорт қилинган бўлса, 
2019 йилга келиб, унга нисбатан 2,3 
баробар кўп қурилиш материаллари 
жаҳон бозорларига чиқарилди. 2020 
йилнинг январь-ноябрь ойларида экс-
порт ҳажми 233,9 миллион долларни 
ташкил этди.

ЦЕМЕНТ ВА ИННОВАЦИОН 
МАТЕРИАЛЛАР

Шу ўринда бир жиҳат эътиборни 
тортади. Кейинги йилларда хорижий 
компанияларнинг қурилиш хамирту-
руши ҳисобланган цементга бўлган 
таклифи ортиб боряпти. Айни кезда 
юртимизда ҳам мазкур маҳсулотни 
ишлаб чиқариш борасида тизимли 
ишлар олиб борилмоқда. Бу йўналиш-
га ихтисослашган 29 та корхона бўлиб, 
уларнинг йиллик қуввати йил охири-
га бориб 20 миллион тоннани ташкил 
қилади. Бунда «Қизилқумцемент», 
«Оҳангаронцемент», «Қувасойцемент», 
«Бекободцемент» акциядорлик жами-
ятлари каби йирик ишлаб чиқарувчи-
ларнинг ҳиссаси катта. Тез орада яна 
10 дан ортиқ янги цемент заводини 
ишга тушириш режалаштирилган. 
Мазкур корхоналар Қорақалпоғистон 
Республикаси, Жиззах, Қашқадарё, 
Сурхондарё, Тошкент, Андижон, Фарғо-
на ва Наманган вилоятларида барпо 
этилади. 

Мисол тариқасида Тошкент вилоя-
тидаги «Оҳангаронцемент» АЖ ҳуду-
дида қад ростлаётган улкан цемент 
заводи лойиҳасини олайлик. Ҳозирги 
кунда бу ерда ускуналарни ўрнатиш 
ва созлаш ишлари олиб борилмоқда. 
Умумий қиймати 160 миллион доллар 
бўлган лойиҳа амалга оширилгач, йил-
лик қуввати 2,4 миллион тоннага тенг 
бўлган корхона ўз ишини бошлайди. Бу 
ерда 400 га яқин янги иш ўрни ярати-
лади. 

Қорақалпоғистон Республикаси-
да ҳам 2020-2021 йилларда цемент 
ишлаб чиқариш бўйича қиймати 500 
миллион доллар ва умумий қуввати 3 

миллион тонна «Qarataw Cement Plant» 
ва «Caris Karakalpak cement» корхона-
лари ишга туширилади. Эътиборли то-
мони, янги цемент заводлари энергия 
тежамкор, муқобил қувватлар манба-
ида ҳам ишлайдиган, экологияга таъ-
сири кам бўлган технологиялар билан 
жиҳозланмоқда. 

Кейинги йилларда соҳани ислоҳ 
қилиш, корхоналар самарадорлиги ва 
салоҳиятини ошириш бўйича кўплаб 
ишлар амалга оширилди. Тармоқда-
ги ҳар бир қувват фаолияти танқидий 
таҳлил этилиб, маҳсулотлар сифатини 
ошириш, энергия тежамкор, иннова-
цион қурилиш материаллари ишлаб 
чиқариш ҳисобига таннархни пасайти-
риш чоралари кўриляпти. 

Корхоналарда рақамли техноло-
гияларни қўллаш, инсон ҳаёти учун 
хавфли жараёнларни автоматлашти-
риш даражаси ҳам ортиб бормоқда. 
Қурилиш материаллари соҳасида янги 
йўналишлар ривожлантирилиб, бунга 
хорижий инвесторлар кенг жалб қи-
линяпти. Етакчи хорижий давлатлар 
қурилиш йўналишининг ривожланиш 
тенденцияларидан келиб чиққан ҳол-
да янги маҳсулотларни ўзлаштириш ва 
инновацияни жалб қилиш ўз самараси-
ни бера бошлади. Қурилиш материал-
ларига бўлган талабнинг йилдан-йилга 
ортиб боришини инобатга олиб, жорий 
йилда архитектура-қурилиш ойнаси 
ишлаб чиқаришни 23 миллион, кера-
мик плиткани 32 миллион квадрат 
метр га, санитар-техник буюмларни 
650 минг дона, иссиқлик изоляцияси 
материалларини 67 тоннага, газобетон 
блокларни 1 миллион куб метрга етка-
зиш режалаштирилган. 

Жорий йилда мамлакатимизда шу 
кунгача тайёрланмаган газобетон блок-
лар, гулқоғоз, керамогранит, қуйма 
пол, 600 маркали цемент, геосимтўр, 
пеноблок, шиша кристаллит, композит 
каби материалларни ишлаб чиқариш 
ўзлаштирилди. Юртимизнинг драйвер 
соҳаларидан бири бўлган қурилиш 
маҳсулотлари саноатининг Ўзбекис тон 
иқтисодиётида тутган ўрни катта. Шу 
боис, мазкур йўналишдаги изланиш-
лар ва ривожланишлар жараёнларини 
изчил тараққий эттира бориш бугунги 
кун ва яқин келажакдаги энг муҳим ва 
масъулиятли вазифалардан бири бў-
либ қолаверади.

Алишер ХОЛМИРЗАЕВ, 
Ўзбекистон Республикаси Президенти 

ҳузуридаги Иқтисодий тадқиқотлар 
ва ислоҳотлар маркази 

бош илмий ходими.
(«Янги Ўзбекистон» газетасининг  

2020 йил 17 декабрдаги сонидан).

Иқтисодиётнинг муҳим драйвери

Жорий йилда  қишлоқларда 12 мингдан,  

шаҳарларда эса 18 мингдан ортиқ арзон, 
кўп қаватли турар жой барпо этилмоқда. Бу борадаги 

дастурлар бўйича тадбиркорлар томонидан банк кредити 

ва ўз маблағлари ҳисобидан  298 та кўп қаватли  
уй-жой (хусусий сектор) қурилиши жадал тус олган.

Қулай транспорт тизимиПойтахтимизда 
аҳоли ҳамда транспорт 
воситаларининг сони 
кун сайин ортмоқда. 
Маълумотларга кўра, 
кейинги 10 йилда шаҳарда 
автомобиллар сони  
250 мингтадан 510 мингтага, 
яъни 2 бараварга ошган. 

(Давоми. Боши 1-бетда)

Мазкур янги тизим асосида 2020 
йилда 950 нафар ижтимоий ҳимоя-
га муҳтож қиз ўқишга қабул қилинди. 
Яна бир жиҳат. 2020 йилнинг ўтган дав-
ри давомида 166,3 минг нафар хотин-қиз 
доимий ишга жойлаштирилди. 31,1 минг 
нафари касбга ўқитилди, 48,4 минг ишсиз 
аёлга ишсизлик нафақаси тайинланиб, 
ижтимоий муҳофазага олинди.

Ҳар бир ҳудудда «Аёллар тадбиркор-
лиги марказлари» ташкил этилиб, тегиш-
ли мақсадли жамғармалар ва тижорат 
банклари томонидан имтиёзли кредитлар 
ажратилди. Ўтган давр мобайнида аёллар 
тадбиркорлигини ривожлантириш мақса-
дида 224 мингдан ортиқ хотин-қизга жами 
6,9 триллион сўм миқдорида имтиёзли 
кредитлар ажратилиши таъминланди. 

Шу билан бирга, ижтимоий қўллаб-қув-
ватлашга муҳтож ҳамда касб-ҳунар ўрга-
нишга эҳтиёжи бўлган ишсиз хотин-қизлар 
билан манзилли ишлаш мақсадида «Аёл-
лар дафтари»ни юритиш йўлга қўйилди.

Қолаверса, жорий йилда Олий Маж-
лис Сенати, Касаба уюшмалари федера-
цияси ҳамда Қорақалпоғистон Респуб-
ликаси Вазирлар Кенгаши, вилоятлар 
ва Тошкент шаҳар ҳокимликлари билан 
биргаликда хотин-қизларнинг муаммо-
ларини ҳал этиш ва уларни ҳар томонла-
ма қўллаб-қувватлаш бўйича янги тизим 
яратилди. Унга асосан, ҳар бир туман ва 
шаҳар учун алоҳида «Йўл харитаси» тас-
диқланиб, унинг ижроси доираси оиласи-
да ногиронлиги бўлган 4,7 минг нафардан 
зиёд аёлга маиший техникалар олиб бе-
рилди. 18,6 миллиард сўм маблағ ҳисоби-
га 1 минг 40 нафар оғир ижтимоий вази-
ятга тушиб қолган хотин-қизнинг уй-жой 
шароитлари яхшиланди.

Йиғилишда мазкур йўналишда ўз ечи-
мини кутиб турган бир қатор муаммолар 
мавжудлиги таъкидланди. Жумладан, 
хотин-қизларнинг бандлигини таъмин-
лаш борасидаги саъй-ҳаракатлар ҳам 
қониқарли эмас. Оилавий ва хотин-қиз-

лар тадбиркорлигини ривожлантириш 
дастурлари доирасида ажратилган кре-
дитларни мақсадсиз ишлатиш ҳолатлари 
аниқланган. Мазкур масала юзасидан 
тегишли вазирликлар раҳбарлари ҳамда 
маҳаллий ҳокимликлар масъулларининг 
ахбороти эшитилди. 

Бундан ташқари, йиғилишда Зўрлик 
ишлатишдан жабр кўрган шахсларни реа-
билитация қилиш ва мослаштириш ҳамда 
ўз жонига қасд қилишнинг олдини олиш 
марказлари фаолиятини ўрганиш натижа-
лари муҳокама қилинди. 

Қайд этилганидек, сўнгги йилларда 
хотин-қизларга нисбатан зўравонлик ҳо-
латлари долзарб муаммо сифатида юзага 
чиқмоқда. Бу иллатларни йўқотиш учун, 
аввало, ҳуқуқий механизмларни тако-
миллаштириш зарурати юзага келди ва 
шу мақсадда махсус қонун қабул қилин-
ди. Ҳимоя ордери, реабилитация марказ-
лари, «ишонч телефони», «Нажот» мобиль 
иловалари каби аёллар билан мулоқот 
қилиш тизимлари яратилди. Қолаверса, 
жорий йилнинг 25 ноябридан 10 декабри-
га қадар «Зўравонликка қарши 16 кун» 
кампанияси ўтказилди.

Бироқ эришилган натижалар қатори-
да камчиликлар ҳам мавжуд. Биргина жо-
рий йилнинг 11 ойи давомида ички ишлар 
органлари томонидан турли тазйиқ ва 
зўравонликларга учраган 11 минг 138 на-
фар хотин-қизга ҳимоя ордери берилган. 
Уларнинг 9 минг 916 нафари, яъни 89 фо-
изи оилада тазйиқ ва зўравонликка учра-
ган. Уларнинг 5 минг 418 нафарига нисба-
тан жисмоний зўравонлик содир этилган, 
натижада 652 та оила ажрашиб кетган.

Мажлисда қайд этилишича, «ишонч те-
лефони» ишламай қолиш ҳолатлари ҳам 
учрамоқда. Бу борада мутасадди ташки-
лотлар эътиборни кучайтириши зарур.

Шунингдек, йиғилишда аниқланган 
камчиликларни бартараф этиш бўйича 
таклиф ва тавсиялар билдирилиб, вази-
фалар белгилаб олинди.

Нурилло НАСРИЕВ, 
ЎзА мухбири.

ГЕНДЕР ТЕНГЛИК –
ДОЛЗАРБ МАСАЛА

– Ёшларни илм-фанга жалб этиш, соҳага 
инновацион ғоя ва лойиҳаларни татбиқ қи-
лиш, изланувчиларни қўллаб-қувватлашга 
катта эътибор қаратилди, – дейди Ёшлар би-
лан ишлаш бўйича проректор, техника фанла-
ри номзоди Одилжон Жакбаров. – 2020 йили 
институтда фаолият олиб бораётган про-
фессор-ўқитувчилардан 11 нафари фалсафа 
доктори (PhD) илмий даражасига эга бўлди. 
Шунингдек, давлат бюджети маблағлари 
ҳисобидан ўқитиш учун тасдиқланган қа-
бул квоталаридан келиб чиқиб, Ўзбекистон 
Республикаси Инновацион ривожланиш ва-
зирлигининг 2019 йил 6 декабрдаги хатига 
асосан танлов йўли билан 10 нафар докто-
рантлар ҳамда 2 нафар мустақил изланувчи-
лар институтга қабул қилинди. 

Институт жамоаси нашрий фаолликка ҳам 
алоҳида эътибор қаратиб, профессор-ўқитув-

чилар томонидан 8 та монография, 4 та ихти-
роларга патент ва 18 та ЭҲМ дастурларига 
гувоҳномалар олинди. Институтда Scopus, 
Science Direct, Springer ва бошқа нуфузли ана-
литик маълумотлар базалари билан ишлаш 
учун шароитлар яратилган ҳамда маслаҳат 
маркази ташкил этилган. Коронавирус пан-
демияси даврида профессор-ўқитувчилар 
ва магистрантлар учун масофадан ишлашга 
шароитлар яратилди. 2019-2020 ўқув йили-
да Ўзбекистон-Туркия ва Ўзбекистон-Хитой 
ҳамкорлигидаги илмий лойиҳалар танло-
вига олимларимизнинг лойиҳалари тақдим 
этилди. Улардан бири – Ўзбекистон-Туркия 
ҳамкорлигидаги танловга энергетика соҳа-
сида доцент М. Муродов раҳбарлигидаги  
2 йилга мўлжалланган «Фотоэлектрик панел-
лар билан жиҳозланган инновацион биогаз 
қурилмаларида чиқиндиларни қайта ишлаш» 

мавзусидаги лойиҳа бўлса, иккинчиси, Ўзбе-
кистон-Хитой ҳамкорлигидаги геология соҳа-
сига тааллуқли – институтнинг Илмий ишлар 
ва инновациялар бўйича проректори С. Умар-
хонов раҳбарлигидаги «Хитой ва Марказий 
Осиё транспорт инфратузилмасининг грунт-
ли тўшамаси мустаҳкамлиги ҳамда эксплу-
атация хавфсизлигини грунтли массивнинг 
мураккаб геологик ва бир жинсли бўлмаган 
ҳолатида аниқлаш» мавзуидаги амалий ло-
йиҳалардир. 

Мазкур олий таълим даргоҳида Ўзбекис-
тон Республикаси Президентининг давлат 
стипендияси соҳиби Қобилхон Ҳамидхонов, 
Ислом Каримов номидаги давлат стипенди-
яси соҳиби Дилшодбек Каримов, Беруний но-
мидаги давлат стипендиянти Феруза Муҳид-
динова, Асалхон Жўраева каби келажаги 
порлоқ талабалар таҳсил олишмоқда. Булар-
дан ташқари, 2019-2020 йилларда иқтидорли 
талабалар ва ёш олимлар нуфузли танлов-
ларда фаол иштирок этиб, ғолибликни қўлга 
киритишди. 

Наргиза ХАЙРУЛЛАЕВА,
«O‘zbekiston bunyodkori» мухбири. 

Олий таълим муассасасида Беларусь 
Республикасининг «Кредо диалог» ҚК 
МЧЖ билан ҳамкорлик алоқалари йўлга 
қўйилган бўлиб, унга кўра, бир гуруҳ про-
фессор-ўқитувчиларимиз ушбу мамла-
катда малака ошириб қайтишди. Айтиш 
лозимки, университетда ёшларга сабоқ 
беришда «Кредо дороги»нинг ўқув дастур-
ларидан самарали фойданилмоқда. Тала-
балар геодезик ўқув-амалиётда олган на-
тижаларини қайта ишлаш, улар ёрдамида  
хариталар ва жойларнинг рақамли моде-
лини ҳосил қилиш, мураккаб геодезик ма-
салалар ечишни ана шу ўқув-дастуридан 
фойдаланган ҳолда бажаришмоқда. 

Икки йил аввал Тошкент давлат транс-
порт университети ва Беларусь миллий 
техника университетларининг қўшма фа-
культети ташкил этилган бўлиб, ушбу фа-
культетда талабалар автомобиль йўллари, 
йўл ўтказгичлар, кўприкларни лойиҳалаш 
ва қуриш, транспорт иншоотларини экс-
плуатацияси, геодезия ва геоинформа-
тика, автомобиль транспорти ҳамда йўл 
қуриш машиналари, жиҳозларни эксплу-
атация қилиш каби йўналишларда таҳсил 
олишмоқда. 

Университетнинг Йўлларни қидирув ва 
лойиҳалаш кафедраси мудири, доцент Ра-
шид Худойқулов ва бир гуруҳ ўқитувчилар 
Беларусь миллий техника университетида 
малака ошириш жараёнида ушбу билим 
даргоҳидаги ўқув-лабораториялар, масо-
фавий дарс ўтиш жараёнлари, ўқув-услу-
бий таъминот, замонавий кутубхоналар, 
шунингдек, профессор-ўқитувчиларнинг 
кенгаш мажлисларида қатнашиб, улар-
нинг фаолияти билан яқиндан танишишди. 

– Малака ошириш жараёнида жуда кўп 
фойдали билим ва тажрибалар орттириш-
га эришдик, – дейди Йўлларни қидирув ва 
лойиҳалаш кафедраси мудири, доцент Ра-
шид Худойқулов. – Айниқса, илмий-текши-
риш институти, у ердаги лаборатория фао-
лияти яхши йўлга қўйилгани бизни мамнун 
қилди. Органик моддаларга ишлов бериш, 
йўл тўшама қопламаларининг таркибини 
ўрганиш, ушбу мамлакатда қўлланилаёт-
ган янги конструкциялар, йўлларнинг соз-
лиги, автомобилларнинг ҳаракатланиши, 
йўл ҳаракати ҳавфсизлиги борасида амал-
га оширилаётган ишлар билан яқиндан та-
нишдик. 

– Мақсадимиз, замонавий ахборот-тех-
нологияларини кенг қўллаш орқали сама-
рали дастурларни ишлаб чиқиб, уни соҳа 
вакилларига тақдим этишдан иборат, – 
дейди «Кредо диалог» ҚК МЧЖ бўлим бош-
лиғи Сергей Коледа. – Бугунги кунда МДҲ 
ва Осиё давлатларида кенг қўлланилиб ке-
линаётган, лойиҳалаш жараёнининг сама-
рали кечишига ҳисса қўшиб келувчи ушбу 
дастурлар геодезия ишларидан тортиб 
йўлларни қуриш ва уни фойдаланишга топ-
ширишгача бўлган босқичларни қамраб 
олган. Ўзбекистонда йўл қурилиши соҳа-
сида ижобий ишлар амалга оширилмоқда. 
Бизнинг дастурлар ҳам Ўзбекистоннинг 
рельефи, иқлими, катта автомобиль йўл-
ларидаги шарт-шароитлар, имкониятлар, 
йўлсозликдаги меъёрий ҳуқуқий ҳужжат-
лар, параметрларни ҳисобга олган ҳолда 
ишлаб чиқилгани билан эътиборга молик. 

Ташкил этилаётган бу каби малака 
ошириш жараёнлари эса икки мамлакат 
олий таълим тизимини ҳамкорликда ри-
вожлантиришга хизмат қилади. 

 
 Барно САЛИМОВА, 

 ТДТУ Йўлларни қидирув ва лойиҳа-
лаш кафедраси профессори.

БАРЧА ҚУРИЛИШ ТАШКИЛОТЛАРИ ДИҚҚАТИГА!
Низомий номидаги Тошкент давлат педагогика университети 

ТЕНДЕР ЭЪЛОН ҚИЛАДИ!
Т/р Объект номи

Объектнинг 
бошланғич нархи, 

сўмда

Қурилиш 
муддати

1.

Тошкент шаҳри, Чилонзор тумани, 
19 квартал, 4/1-уй (чақириққача 
ҳарбий тайёргарлик) 4-ўқув биносини 
реконструкция қилиш

12 878 809 331 сўм 
ҚҚС билан 6 ой

Буюртмачи: Низомий номидаги Тошкент давлат педагогика университети.
Молиялаштириш манбаси: буюртмачининг бюджетдан ташқари маблағлари 

ҳисобидан.
Даъвогар сифатида тендерда иштирок этмоқчи бўлган корхоналар ва ташки-

лотлар қуйидаги талабларга жавоб бериши зарур: айланма маблағлари тендер 
савдоси предметининг 20 фоизидан кам бўлмаслиги ёки кўрсатилган маблағлар-
ни тақдим этиш бўйича банк кафолати, ишлар (хизматлар)ни бажариш учун за-
рур бўлган ишлаб чиқариш базалари, меҳнат ресурслари ва мутахассисларига, 
тендер объектига ўхшаш объектларда ишлаш бўйича иш тажрибаси, шартнома 
тузиш бўйича фуқаролик ҳуқуқдорлиги ва ваколатларига эга бўлиш.

Тендер савдосида мамлакатимиз ва хорижлик қурилиш ташкилотлари қат-
нашган ҳолларда тендер таклифларини баҳолашда мамлакатимиз пудратчила-
ри учун қуйидаги нархга оид имтиёзлар кўзда тутилган: улар бўйича импорт қи-
лувчилар қонунчиликка мувофиқ қўшимча қиймат солиғидан озод қилинадиган 
тақдирда тендер иштирокчиларининг тендер таклифлари ишлар (хизматлар)ни 
импорт етказиб беришда кўрсатилган солиқ суммасига қўшимча ҳисобланган 
ҳолда баҳоланади.

Иштирокчи тендерда қатнашиш тўғрисидаги таклифи ва тендер ҳужжатлари 
бўйича сўровномалар билан тендер ташкилотчиси Тошкент шаҳар қурилишда 
танлов савдоларини ташкил этиш консалтинг марказининг қуйидаги манзили 
бўйича мурожаат этиши мумкин: Тошкент шаҳри, Абай кўчаси, 6-«а» уй. 

Тел.: 71- 244-12-17. E-mail: tender_tash@bk.ru
Тасдиқланган тендер ҳужжатларини буюртмачи томонидан жойлаштирила-

диган давлат харидлари бўйича махсус ахборот порталидан юклаб олиш мумкин. 
Таклифлар тендер ташкилотчиси томонидан (Абай кўчаси, 6-«а» уй, 705-

хона) www.xarid.uz махсус ахборот порталида кўрсатилган вақтга қадар қабул 
қилинади.

Таклифларни очиш www.xarid.uz махсус ахборот порталида эълон берилган 
санадан бошлаб 30 кундан кейин қуйидаги манзил бўйича амалга оширилади: 
Тошкент  шаҳри, Чилонзор тумани, Бунёдкор кўчаси, 27.

Ҳамкорлик 
тараққиётга 

хизмат қилади

5 миллиард 587 миллион 
сўм маблағ эвазига барпо этил-
ган мажмуа 75 ўринли бўлиб, 
«Ихтисослашган Шаҳрихон қу-
рилиш» МЧЖ жамоаси томо-
нидан барча шароитлар ҳозир-
ланди. Аҳамиятлиси, у сўнгги 
русумдаги тиббий жиҳозлар 
билан таъминланган.

– Туғруқ уйлари энг покиза, 
табаррук маскан, – дейди меҳнат 
фахрийси Оминахон Асрорқуло-
ва. – Мана шундай муборак мас-
канларда оналар учун яратилган 
шароитдан барчамиз хурсандмиз. 

Мажмуада она ва бола са-
ломатлигини асраш бўйича ҳам 
етарли шароитлар яратилган.

Эндиликда омилкорликдаги ишлар ўз 
самарасини бериши натижасида «Водий 
наслли парранда» кластер йўналишидаги 
корхонасида 30 нафар қишлоқ ёшларини до-
имий иш билан таъминлади. Корхонада 250 
мингдан ортиқ парранда боқилиб, кунига 120 
минг дона тухум савдо тармоқлари орқали 
аҳолига етказиб берилмоқда. Паррандалар 
озуқаси ҳам шу ернинг ўзида тайёрланади.

– Корхонамизга туман ҳудудидаги 
ташландиқ ердан 500 гектарини олганмиз, 
– деди халқ депутатлари Фарғона вилояти 
Кенгаши депутати Боҳиржон Турдалиев. – 
2017 йилда ваколатли банкдан 5 йил муд-
датга 5,5 млрд сўм имтиёзли кредит олиб, 
Германиянинг Хелминг компаниясидан пар-
рандаларни боқиш учун автоматлашган ва 
компьютерлашган янги технологиялар кел-
тирдик. Ушбу мослама товуқлар боқилаёт-
ган бинода ҳароратнинг бир меъёрдалигини 
сақлайди. 

Боҳиржон бугунги ютуқлари билан 
кифоя ланмай, корхонани янада кенгайти-
риш пайида юрибди. Тадбиркоримиз Герма-
ниядан янги линиялар олиб келиш юзасидан 
шартнома тузишни мақсад қилган. Бу билан 
бирга янги иш ўринлари ҳам яратилади.

Зайлобиддин ЙИГИТАЛИЕВ,
«O‘zbekiston bunyodkori» мухбири.  

Бешариқ туманининг Янги Бахмал 
қишлоғида туғилган Боҳиржон 
Турдалиев тадбиркорликни 
бошлаганига салкам ўттиз 
йил бўлди. Паррандачиликка 
қизиққанлиги учун оила аъзолари 
билан дастлаб ишни 200 та товуқни 
боқишдан бошлади. Кейинчалик 
республикамизда яратилаётган 
имкониятлардан фойдаланиб, 
чоғроққина паррандачилик 
корхонасини очди.

Янги йил байрами арафасида Шаҳрихонда яна бир 
замонавий бино, 2-туғруқ комплекси фойдаланишга 
топширилди. 

Якунланаётган йил Ўзбекистонимиз учун ҳам синовлар даври бўлди. 
Шунга қарамай, барча соҳаларда кутилган натижаларга эришилди. Наманган 
муҳандислик-қурилиш институтидаги ишлар мисолида буни кўриш мумкин. 

Етти 
хазинанинг 

бири

Тошкент давлат транспорт 
университети томонидан 
таълим сифатини ошириш, 
автомобиль йўллари соҳаси учун 
малакали кадрлар тайёрлаш, 
таълимда инновацион муҳитни 
шакллантирган ҳолда инновация 
учун шарт-шароитларни яратиш 
мақсадида кўплаб халқаро 
анжуманлар ташкил этилмоқда. 

Ўзбекистон Республикаси Президенти администрацияси 
ҳузуридаги Ахборот ва оммавий коммуникациялар агентлигида 
«Ўзсаноатқурилишматериаллари» уюшмаси томонидан 
якунланаётган йилда амалга оширилган ишлар хусусида маълумот 
берилди. 

«Ўзбекистон Республикаси қурилиш тармоғини модернизация қилиш, жадал ва инновацион 
ривожлантиришнинг 2021–2025 йилларга мўлжалланган стратегиясини тасдиқлаш 
тўғрисида»ги Президент Фармони соҳадаги мавжуд муаммоларнинг ҳал этилишида муҳим 
ҳуқуқий ҳужжат бўлиб хизмат қилади. Бу ҳақда Қурилиш вазирлиги мутасаддилари 
иштирокида ташкил этилган матбуот анжуманида маълум қилинди. Уюшма тизимидаги корхоналар 

ўтган даврда 7,3 трлн сўмлик саноат 
маҳсулотлари ишлаб чиқарган. Бу жа-
раёнда маҳаллийлаштириш дастури 
ижросига ҳам катта эътибор қаратил-
ди. Унинг доирасида 699,2 млрд сўм-
лик маҳсулотлар ишлаб чиқарилиб, 
ўтган йилга нисбатан 192,4  фоизга 
ошгани айтиб ўтилди. 

Маҳсулотлар экпортини жаҳон 
бозорларида рақобатбардошлигини 
таъминлашга қаратилган ишлар ҳам 
изчил давом эттирилди. Чунончи, ян-
варь-ноябрь ойларида 233,9 млн дол-
ларлик экспорт амалга оширилди. 
Соҳага хорижий инвестицияларни 
жалб қилиш мақсадида 27 та лойи-
ҳа ўзлаштирилди. Йил якунига қа-
дар умумий қиймати 448,4  млн  дол-
лар бўлган 6  та лойиҳа, 2021  йилда 
173,1 млн доллар миқдоридаги 5 та, 
2022-2023 йилларда эса 1 млрд 
248,7 млн долларга тенг 11 та лойиҳа-
ни ишга тушириш режалаштирилган. 

Илм-фан ва ишлаб чиқариш ин-
теграциясини такомиллаштиришга 
қаратилган ишлар самарасида бу-
гунги кунда янги турдаги инноваци-
он қурилиш материалларини ишлаб 
чиқариш ҳажми ортиб бормоқда. 
Брифингда маълум қилинганидек, 
Ўзбекистон Республикаси Президен-
тининг 2019 йил 23 майдаги қарори-
га асосан янги турдаги инновацион 
қурилиш материаллари технология-
ларини яратишга қаратилган Респуб-

лика илмий-техник кенгаши ташкил 
этилган бўлиб, унга 10 та йўналиш 
бўйича 42 та инновацион лойиҳалар 
кўриб чиқиш учун тақдим этилган. 
Ўтказилган танлов натижаларига 
кўра, 10,6 млрд  сўмлик 8 та иннова-
цион лойиҳа Республика илмий-тех-
ник кенгашида ижобий баҳоланиб, 
молиялаштиришга тавсия этилди. 

Яна бир муҳим жиҳат, Инноваци-
он ривожланиш вазирлиги ҳузурида-
ги «Яшнобод» инновацион технопар-
ки резидентлари томонидан умумий 
қиймати 40,6 млрд сўмлик янги қу-
рилиш материаллари ишлаб чиқари-
либ, 524,8 минг долларлик маҳсулот 
хорижга экспорт қилинди.

«Ўзстандарт» агентлиги билан 
ҳамкорликда якунланаётган йил-
да 542 та ва 2021  йилда эса 505 та 
халқаро стандартлар қабул қилини-
ши режалаштирилган.

 Соҳани малакали кадрлар билан 
тўлдиришга ҳам алоҳида эътибор 
қаратилган. Жумладан, 16 та олий 
таълим муассасаларида етук мута-
хассислар тайёрланмоқда. 

Тадбирда, шунингдек, уюшма му-
тасаддилари 2021 йилда қурилиш 
материалларини ишлаб чиқариш 
кўламини кенгайтиришга хизмат 
қилувчи истиқболли лойиҳалар ху-
сусида ҳам атрофлича маълумотлар 
берилди. 

Ўз мухбиримиз.

Хусусан, 2025 йил охирига бориб «Бизнес юри-
тиш» халқаро индексида «Қурилишга рухсатномалар 
олиш» йўналиши бўйича  Ўзбекистоннинг позицияси 
61,7 баллдан 78,2 баллгача яхшиланиши асосий вази-
фа қилиб белгиланган. 

– Мазкур стратегия билан Ўзбекистон Респуб-
ликасининг геологик, табиий-иқлим, сейсмологик 
ва бошқа хусусиятларини инобатга олган ҳолда,  
2025 йилга бориб миллий шаҳарсозлик нормала-
ри ва қоидаларини камида 50 фоиз даражасида 
халқаро норматив ва стандартлар билан уйғун-
лаштиришга эришилади, – деди Қурилиш вазирлиги 
бошқарма бошлиғи Шерзод Содиқов. – 2025 йилга 
бориб шаҳарлар ва шаҳар типидаги посёлкаларнинг  
25 фоизини бош режалар билан қамраб олинади. 
Шунингдек, «Шаффоф қурилиш» миллий ахборот ти-
зими доирасида қўшимча тўртта электрон платфор-
ма яратилади. 

Анжуманда маълум қилинганидек, 2025 йилда ар-
хитектура ва қурилиш соҳасидаги олий таълим муас-
сасаларидан бири халқаро тан олинган ташкилотлар 
рейтингларидаги  Осиё мамлакатларининг энг яхши 
олий таълим муассасалари рўйхатига (ТОП–1000) ки-
ритилади. Қурилиш соҳасидаги муаммоларни барта-
раф этиш мақсадида объектлар устидан жамоатчи-
лик назорати кучайтирилади. 

– 2021 йил 1 январдан бошлаб  аҳоли пунктла-
рининг бош режалари жамоатчилик муҳокамаси 
натижаларини ҳисобга олган ҳолда тасдиқланади, 
– деди Қурилиш вазирлиги бошқарма бошлиғи Дав-
рон Милиев. – Фармондаги яна бир муҳим жиҳат –  
2021 йил 1 мартдан бошлаб, икки қаватдан юқо-
ри, баландлиги 12 метрдан ёки умумий майдони  

500 квадрат метрдан ортиқ бўлган бино ва иншоот-
лар, якка тартибдаги уй-жойларни қуриш ҳамда ре-
конструкция қилиш объектнинг лойиҳа ҳужжатлари 
мажбурий экспертизадан ўтказилган ҳамда объект-
нинг вазирлик ҳузуридаги Қурилиш соҳасида ҳуду-
дий назорат инспекциялари томонидан давлат қури-
лиш назорати ўрнатилган ҳолда амалга оширилади. 

Яна бир муҳим янгилик, «Огоҳ фуқаро» тизими 
жорий этилмоқда. Фармонда жамоатчилик назора-
тини кенгайтириш мақсадида, 2021 йил 1 сентябр-
гача фуқароларга қурилаётган объектлар тўғрисида 
мустақил равишда ахборот олиш, ноқонуний қури-
лишларни аниқлаш, объектлардаги қоидабузарлик-
ларни фото ёки видео кўринишида қайд этиш ва 
уларни ваколатли органларга юбориш имконини 
берувчи электрон тизими яратилиши белгиланди. 
Шунингдек, 2022 йил 1 июлгача шаҳар муҳити эле-
ментларининг мақсади, анъанавий архитектура ва 
маданияти, жойнинг табиий иқлимини ҳисобга ол-
ган ҳолда ҳудудий «дизайн-код»нинг жорий этилиши 
белгилаб берилди. 

– «Шаффоф қурилиш» миллий ахборот тизими 
ишга туширилиши натижасида соҳада муҳим янги-
ликлар юз берди, – деди Курилиш вазирлиги ахборот 
хизмати раҳбари Жамолиддин Қаландаров. – Жумла-
дан, барча давлат хизматлари тўлиқ рақамлаштирил-
моқда, ҳужжатлар электрон шаклда келишилади ва 
бу жараёнда қоғоз ҳужжатлар айланмаси бутунлай 
истисно этилади. Ҳужжатларни тақдим этишда вақт, 
маблағ ва энг муҳими, инсон ресурслари тежалади. 

Анжуманда вазирлик мутасаддилари ОАВ ходим-
ларини қизиқтирган саволларига атрофлича жавоб 
қайтаришди. 

САРҲИСОБ

Қурилиш соҳаси 
тўлиқ рақамлаштирилади

Ёш олимлар – юрт келажаги

Янги мажмуа иш бошлади

Зиё СИРОЖ, «O‘zbekiston bunyodkori» мухбири.



8 КЎЗГУ

Вилоят мухбирлари телефон рақамлари: 
Қорақалпоғистон Республикаси бўйича: 97-459-74-85.
Андижон вилояти бўйича: 93-410-15-18.
Бухоро вилояти бўйича: 99-705-50-15
Жиззах вилояти бўйича: 99-525-30-05.
Навоий вилояти бўйича: 99-731-17-40.
Наманган вилояти бўйича: 90-553-02-34.
Самарқанд вилояти бўйича: 95-560-30-45.
Сурхондарё вилояти бўйича: 91-981-61-63.
Фарғона вилояти бўйича: 90-230-85-23, 90-163-63-82.
Қашқадарё вилояти бўйича: 99-503-43-39.
Хоразм вилояти бўйича: 97-459-74-85.

Газета 2016 йил 25 июлда Ўзбекистон Матбуот ва 
ахборот агентлигида 0874-рақам билан рўйхатга олинган. 

Газета «Ўзбекистон бунёдкори» Нашриёт уйи МЧЖ 
томонидан нашрга тайёрланди.

Бош директор – Дилшод Жалолов

Таҳрир ҳайъати:
Батир Закиров (Таҳрир ҳайъати раиси),  
Козим Туляганов, Эркин Искандаров, Ботир Зарипов, 
Юлдаш Магрупов, Жамшид Исмаилов, 
Ғолибжон Маджидов, Қудратбек Хошимбеков.
 

Таҳририят:
Бош муҳаррир   Дилшод Жалолов
Бош муҳаррир ўринбосари Абдусами Ҳақбердиев
Саҳифаловчи   Акмал Махкамов
Мусаҳҳиҳ   Райҳон Таниқулова

«Ўзбекистон бунёдкори» Нашриёт уйи МЧЖ муассислари:
Ўзбекистон Республикаси Қурилиш вазирлиги, 
«Ўзсаноатқурилишматериаллари» уюшмаси, 
«ЎзГАШКЛИТИ» ДУК, «ЎзшаҳарсозликЛИТИ» ДУК, 
«Қишлоқ қурилиш инвест» ИК МЧЖ, 
«ЎзгеорангметЛИТИ» ДУК.

Таҳририят манзили: 
100011, Тошкент шаҳри, Абай кўчаси, 6-уй.
Телефонлар: 71-244-21-71  (қабулхона), 
71-244-15-13 (котибият),  71-244-22-10 (бухгалтерия),  
71-244-15-05 (реклама ва обуна бўлими). 
E-mail: uzbunyodkori@umail.uz

Нашр индекси – 466. Буюртма – Г-1253. 
2089 нусхада босилди. Қоғоз бичими А-2. Ҳажми – 4 табоқ, 
офсет усулида босилган. Баҳоси келишилган нархда. 
ISSN 2181-8762. Таҳририятга келган қўлёзмалар тақриз 
қилинмайди ва муаллифга қайтарилмайди.
Газета таҳририят компьютер марказида терилди ва 
саҳифаланди. Газетанинг полиграфик жиҳатдан сифатли 
чоп этилишига «Шарқ» нашриёт-матбаа акциядорлик 
компанияси масъул.

Корхона манзили:  
Тошкент шаҳри, «Буюк Турон» кўчаси, 41.
Навбатчи муҳаррир – А. Ҳақбердиев.
Навбатчи – Б. Гулямов.

ЎзА якуни – 21.25. Топширилди – 22.25. 1 2 3 4 5 6

O‘ZBEKISTON BUNYODKORI  СТРОИТЕЛЬ УЗБЕКИСТАНА

№100 (449) 2020 йил 22 декабрь

ijtimoiy-iqtisodiy gazeta Строитель Узбекистана

O‘ZBEKISTON 

Пойтахтимизнинг Сергели 
туманидаги мактаблардан би-
рининг стадиони атрофида жой-
лашган ўриндиқда кўп қаватли 
уйда яшовчи икки қўшни суҳбат 
қуриб ўтиришарди. Улар нарда-
ни берилиб ўйнаётгани сабабли 
сал нарироқда бир-бирини қув-
лашиб, шу атрофдан ўтиб-қайта-
ётганларнинг оёғи остига пақил-
доқ отаётган ва тўппонча тутиб, 
«трах-трах» ўйнаётган болалар-
нинг шовқин-суронига заррача 
эътибор беришмасди. Шу пайт 
йиғлаб келган болакай уларнинг 
фикрини бўлди. 

– Кеча энг зўр пақилдоқни 
олиб беришни ваъда қилгандин-
гиз, лекин ҳалигача олиб келма-
дингиз. Мардоннинг адаси олиб 
берган пақилдоқнинг гумбурла-
шига ҳеч кимники тенг келолма-
япти, менда эса шунақаси йўқ, 
– деди у зорланиб.

Отасининг эса парвойи-фа-
лак, нарда суришдан бош кўтар-
мас, ҳатто ўғлининг пешонаси 
ғурра бўлганига ҳам назар сол-
масди. Болакай эса бир зум тур-
гач, шишган пешонасини сила-
ганча яна ўртоқларига қўшилиб 
кетди. 

Беғубор, аммо ўйнаётган 
ўйинлари анча хатарли бу бола-
лар узоқ борса 2- ёки 3-синфда 
ўқишса керак. Лекин пақилдоқ 
отиб, тўппонча ушлашни қаер-
дан ўрганишди экан. Кўпинча, 
болаларнинг назоратсиз қоли-
ши ва бекорчиликдан эртаю-кеч 
телеэкран қаршисидан кетмаёт-
гани, телефон титишдан бўша-
маётгани бунга сабаб эмасми?

Мавзу бола тарбияси ва 
унинг бўш вақти ҳақида бо-
раркан, ўтган йили худди шу 
манзилда, ён қўшнимизнинг хо-
надонида бўлган бир воқеа кўп-
чиликни ҳушёр торттирганди. 
Вояга етмаган фарзандларини 
ойнаи жаҳон қаршисида қол-
дирган хонадон бекаси дўконга 
харид учун чиқади. Келиб қара-
са, катта ўғли кичкинасининг пе-
шонасига ўзи олиб берган ўйин-
чоқ тўппончани тираб турибди. 
Сабабини суриштирса, укаси 
телевизорни бошқа каналга қў-
йиш учун хархаша қилган. Бу эса 
аканинг жаҳлини чиқаради ва 
ҳозиргина кўрган фильмидаги 
ролдан андоза олиб, уни шашти-
дан қайтармоқчи бўлган. Ҳай-
риятки, унинг қўлидаги ўйинчоқ 
тўппонча экан, агар шу жараён-
да яқинроғида бирон ўткир тиғ-
ли буюм бўлса, унда воқеа нима 
билан тугарди?!

Мана, фарзандларини ўз 
ҳолига ташлаб қўяётган айрим 
оила бошлиқларининг эътибор-
сизлиги ва уларнинг соатлаб 
ойнаи жаҳон қаршисида қо-
либ кетишлари оқибати. Ўрни 
келганда айтиш жоизки, баъзи 
телеканалларда намойиш эти-
лаётган кинофильмлар киши 
дилини ранжитмай қолмайди. 
Бир қатор хорижий фильмлар-
да тўппонча, қилич, автомат 
ва камон ҳамда найзаларсиз 
кўзланган мақсадга эришил-
маслигини айрим эътиборсиз 
оилаларнинг болалари бемалол 
кўришаётгани аниқ. Ана шу ки-
ноларнинг айримлари кундузи 
ота-оналар ишда ёки уйда бўл-
маган пайтда такрорий намо-
йиш этилади. 

Баъзан ўйлаб қоласан киши, 
ярим тунда ёки кечки пайт кўр-
сатилган фильмларни кунду-
зи қайта такрорлаш шартми? 
Уларнинг ўрнига болаларбоп, 
қизиқарли кўрсатувларни янада 
кўпайтирса бўлмайдими? Албат-
та, бу бир фикр, лекин кўпчилик 
хонадонда кундузи болаларнинг 

ёлғиз қолиши инобатга олинса, 
фойдадан холи эмаслиги янада 
равшанлашади.

Инсон борки, фарзандим, 
дея елиб-югуради, унинг униб-
улға йишидан, келажагидан 
умидвор. Шундай бўлса-да, ак-
сарият ҳолларда бола тарбия-
сида таълимни ўз қаричи билан 
ўлчайдиганлар ҳам йўқ эмас. 
Айрим ота-оналар болани ёш-
лигидан тўғри йўлга бошлаш, 
кези келганда, унинг ҳам сўзла-
рини тинглаб, хулоса чиқариш-
дан кўра, тезроқ бирор ўйинчоқ 
олиб бериб, шу йўл билан уни 
чалғитишга уринишади. Китоб 
ўқитиш, наботот оламига қи-
зиқтириш, ҳаёт пиллапояларини 
босқичма-босқич босиб ўтиш 
учун нималарга эътибор қара-
тиш ва билишни англатиш ўр-
нига, «катта бўлса, ҳаётнинг ўзи 
ўргатади», дейди.

Ҳаётий тажрибалар шуни 
кўрсатмоқдаки, атроф-муҳит 
таъсиридан ташқари бола бо-
шидан қайси томонга йўнал-
тирилса, у ўша ёққа қараб ке-
тади. Афсуски, кўпгина оила 
бошлиқлари кундалик турмуш 
ташвишлари билан чалғиб, бо-
лаларини китоблар дунёсидан 
баҳраманд қилишга аҳамият 
бермай, «овунчоқ бўлади» деб 
пиротехника маҳсулотлари ёки 
тўппонча, автомат каби совуқ 
нарсаларни олиб беришни аф-
зал кўради. Бу нарсалар энг ав-
вало, боланинг ўзига, қолавер-
са, ён-атрофдагиларга салбий 
таъсир қилишини ўйламагани 
учун ҳам айни кунларда шаҳри-
миздаги исталган маҳалла ёки 
кўп қаватли уйлар атрофида 
бўлсангиз, камида икки-уч на-
фар бола шу воситалардан фой-
даланаётганига гувоҳ бўласиз. 
Буларни четдан олиб келиш ва 
тарқатиш юзасидан бир пайт-
лар юқори ташкилот даражаси-
да бир тўхтамга келинганидан 
кўпчилигимиз хабардормиз. 
Аммо Янги йил байрами яқин-
лашгани сари одамлар, айниқ-
са, қариялар, юрак хуружи бор-
лар, ҳомиладор аёллар «зора 
бугун пақилдоқ овози эши-
тилмаса», деб юрак ҳовучлаб 
туриш ларини ҳис қилган киши 
«бу асаббузар нарсаларни ким-
лар тарқатаётган экан» деган 
фикрни хаёлидан ўтказади. 

Қўйлиқ бозоридаги ўйин-
чоқлар сотишга ихтисослашган 
дўкон сотувчиси А. Ҳамроева 
(исм-шарифи ўзгартирилди)нинг 
айтишича, дўкон эгаси одамлар-
нинг ғашига тегувчи ҳар хил нар-
саларни умуман олиб келмайди. 
Аксинча, бу ерга ташриф буюра-
диган харидорлар кўплигидан 
фойдаланиб, ўзининг ноқонуний 
ҳамда истеъмолга яроқсиз маҳ-
сулотини енг учида ўтказишга 
ҳаракат қилаётган «тадбир-
кор»лар унинг дўкони атрофида 
ўралашиб юришини, бу тўғрида 
бозор маъмуриятига айтгани-

ни, уларнинг саъй-ҳаракатлари 
туфайли ҳозир бундайлар ка-
майгани, лекин ўз нафси йўлида 
типратиканни ҳам тескари ютув-
чилар пана-пастқам жойларда 
туриб, мақсадларига эришаётга-
нини айтиб берди. 

Шу дўкон ёнида майда-чуйда 
нарсалар билан савдо қилаёт-
ган яна бир жувоннинг бу тўғри-
сидаги сўзлари эса ҳар қандай 
кишини ҳайратлантириши тур-
ган гап.

– Китоб ўқиш ҳозир модадан 
қолган, катталарнинг кўпчилиги 
ўқимайди-ю, болаларга йўл бўл-
син. Қолаверса, қишки таътил 
арафаси, болалар ўйнаши керак, 
мактабда ўқигани ҳам етади. 
 Ўйинчоқ ўйнаса, чалғийди, турли 
хил саволлар билан бошингизни 
қотириб, вақтингизни олмайди, 
– деди у бепарво кулиб. 

Ўйлаб кўрсангиз, таълим-тар-
бияни шакллантириш ва фар-
зандларни қизиқарли ўйинлар 
орқали соғлом ўстириш ҳамда 
ёшлигидан спортга чиниқтириш 
бўйича халқимизники сингари 
бой тажриба унча-мунча мил-
латда топилмаса керак. Бола-
ларбоп ўйинларни ота-оналар 
уларга сингдириб борса, ҳар 
ҳолда қўлда тутган совуқ қурол-
ни эслатувчи нарсалардан минг 
чандон афзалдир.

Мавзуга дахлдор яна бир 
гап. Ҳозир техника ривожланган 
давр, телекоммуникация тар-
моқлари энг чекка қишлоққача 
кириб борди. Халқимиз теле-
экран ҳамда интернет орқали 
барча янгиликлардан ўз вақтида 
баҳраманд бўляпти. Лекин адиб-
ларимиздан бири «Ўзимдаги 
барча хислатлар учун китоблар-
дан миннатдорман» деганидек, 
китобдан олинган маънавиятни 
ҳеч нарсага қиёслаб бўлмай-
ди. Айрим оила бошлиқлари 
фарзанди бадиий китобларни 
кўпроқ мутолаа қилишига эъти-
бор қаратмаётгани боис юқо-
рида таъкидланган дилларни 
ранжитувчи ўйинларга уларда 
мойиллик кучаймоқда.

«Шарқ зиёкори» китоб дўко-
ни ходимининг айтганлари ушбу 
фикрни янада ойдинлаштирди. 
Унинг эътирофича, давлатимиз 
раҳбарининг ташаббуслари ша-
рофати билан сўнгги йилларда 
болалар бадиий адабиётига кат-
та аҳамият бериляпти. Бунинг 
самараси китоб дўконларида 
сезилмоқда. Айни пайтда турли 
мавзулардаги китоблар дўкон 
пештахталаридан кенг ўрин ол-
ган, бироқ сотиб олувчилар жуда 
кам. Харидорларнинг аксарияти 
ўзларига мос китобларни харид 
қилишади, фарзандини етаклаб 
келиб, уларга мосларини олиб 
берадиганлар эса бармоқ билан 
санарли. 

Абдусами ҲАҚБЕРДИЕВ,
«O‘zbekiston bunyodkori» 

мухбири.

Хусусан, келгуси йил-
дан бошлаб тумандаги ки-
чик саноат зоналарида 35 
та янги корхоналар фаоли-
ят бошлайди ва шу асосда 
қўшимча 40,0 млрд сўм-
лик саноат маҳсулотлари 
ишлаб чиқарилади. Шу та-
риқа 450 та янги иш ўрин-
лари яратилиб, маҳаллий 
бюджетга 5,0 млрд сўм 
маблағ жалб қилинади. 
Мазкур саноат зонала-
рида юқори технологик ишлаб 
чиқариш лойиҳалари ҳам амалга 
оширилади. Жумладан, полиэте-
лин плёнка, асфальт ва гипсокар-
тон маҳсулотлари ишлаб чиқариш 
йўлга қўйилади.

Туманда туристик харита-
га киритилган ҳунармандчилик 
уй-музейлари ва меҳмонхона-
лар хорижий сайёҳларни жалб 
қилиб келмоқда. Шунингдек, 
Қўқон-Фарғона катта трассаси-
нинг Учариқ ва Оқ ер қишлоқла-
ридан ўтувчи ҳудудларда очилган 
чойхоналар ташқи ва ички туризм-
ни ривожлантиришда қўл кел-
моқда. Ҳунармандчиликни янада 
ривожлантириш мақсадида яқин-
да туманда миллий ва замонавий 
меъморчилик анъаналари уйғун-
лашган «Кулоллар шаҳарчаси» қу-
риб битказилди. 

Мажмуа 20 нафар кулол-ҳунар-
манд учун икки қаватли (шундан, 
биринчи қавати устахона ва савдо 
дўкони) кулоллар хонадонлари, 
музей-галерея ва банк хизматлари 
марказини ўз ичига олади. Мажму-
ада «Ўзсаноатқурилишбанк» қо-
шидаги «SQB Capital» компанияси 
бунёдкорлик ишларини бажарди. 

Айни пайтда мажмуадаги 

кўргазма-музей миллий амалий 
санъат намуналари билан тани-
шиш, қолаверса, кулолчилик маҳ-
сулотлари яратилишини кузатиш 
имконияти Риштоннинг сайёҳлик 
салоҳияти ошишига ҳам хизмат 
қилади. Шунингдек, шаҳарча ҳуду-
дида жойлашган «Хўжа Рушноий» 
зиёратгоҳи ҳам бутунлай қайта 
таъмирланиб, зиёратчилар учун 
қулай шарт-шароитлар яратилди. 

Шаҳарчада сайёҳлар учун 
лойи ҳа қиймати 16,5 млрд сўмлик 
йирик савдо маркази ҳамда 15,0 
млрд сўмлик меҳмонхона, миллий 
ва европа усулидаги йирик уму-
мий овқатланиш мажмуаси, маро-
симлар зали, сауна, массаж мар-
казлари барпо этилмоқда. Айни 
кунларда ислом оламида ўзининг 
«Ҳидоя» асари билан машҳур, 
фиқҳ илмининг буюк аллома-
си Бурҳониддин Ар-Рошидоний 
ал-Марғиноний зиёратгоҳи ҳам 
 реставрация қилинмоқда. 

Суратларда: кулоллар шаҳар-
часи ва «Ўзбек-тожик» маданият 
маркази биноси.

Зайлобиддин ЙИГИТАЛИЕВ,
«O‘zbekiston bunyodkori» мухбири.

Муаллиф олган суратлар.

Айниқса, уч минг йилдан зиёд тарихга эга бўлган 
Чустда бу масалага алоҳида эътибор билан қарала-
ди. Қадимий масканнинг «Камарсада» маҳалласида 
яшовчи Мавлудахон Аминова халқ амалий санъати-
нинг мазкур йўналишида ижод қилиб келаётган ҳу-
нармандлардан бири. У ўн олти ёшидаёқ момолари 
ва опаларидан дўппидўзлик санъатини мукаммал 
эгаллаган. Касб сирларини ёшларга ўргатишни асо-
сий вазифаларидан бири ҳисоблайди. 

– Юртимизда кенг тарқалган, машҳур ва кўркам 
дўппи нусхалари Чустда тайёрланади, – дейди Мав-
лудахон. – Унинг тўрт томони эгасини чор тараф-
дан келиши мумкин бўлган хавфдан ҳимоялайди. 
Чиройли кўринишдаги «қалампир»лар эса фаровон 
оилавий ҳаётни ифодалайди. Пастки айланмаларда 
жойлашган ўн олти арк ҳаётнинг давомийлигидан 
далолат бериб туради. 

Чустда ҳунармандчилик анъаналарини ривож-
лантириб, дунёда машҳур бўлаётган устазодалар кў-
плаб топилади. Улар орасида наққошлар, дурадгор-
лар, заргарлар, чеварлар ва бошқалар бор. 

Раҳимжон Убайдуллаев машҳур пичоқчи уста-
ларнинг еттинчи авлоди. Унинг ота-боболари ҳам 
шу касб орқасидан рўзғор тебратишган. Ҳозир эса 
саккизинчи ва тўққизинчи авлод ҳам устазодалар 
бўлиб етишиган. Улар тайёрлаган пичоқлар кўплаб 
халқаро кўргазмаларда муносиб ўрин эгаллаган. Шу 
туфайли улар бир неча йиллардан бери қатор хори-
жий давлатларга экспорт ҳам қилишмоқда. 

– Яқинда давлатимиз раҳбари вилоятимизда 
бўлганида, Чустни ноёб сайёҳлик марказига айлан-
тириш зарурлиги ҳақида билдирган фикрларидан 
бениҳоя хурсанд бўлдик, – дейди фахрий журналист, 
«Шуҳрат» медали соҳиби Анвар Муродов. – Чунки 
бунинг учун етарли салоҳият ва имконият мавжуд. 
Меҳмонлар ҳунармандчилик усталари фаолияти би-
лан танишишдан ташқари ажойиб истироҳатгоҳлар-
да ва боғ-роғларда ҳордиқ чиқаришлари, сон-саноқ-
сиз зиёратгоҳлар ҳамда осори атиқаларни кўздан 
кечиришлари мумкин. Улар орасида «Бибиона», «Кўк 
тўнли ота» мажмуалари, «Ворисбой» масжиди ва 
 бошқалар бор. 

Шунинг учун ҳам чустликлар бугунги кунда сайёҳ-
лик йўналишини иқтисодиётнинг етакчи тармоқла-
ридан бирига айлантириш устида иш бошлаб юбо-
ришди. 

Бир неча кун аввал «Садача» маҳалласида янги 
барпо этилаётган «Сабзазор» даҳасида ана шу мар-
казга тамал тоши қўйилди. У келгусида йирик сай-
ёҳлик объектига айланади. Қурилиш бошланиши 
муносабати билан ташкил этилган тақдимотда кенг 
жамоатчилик вакиллари иштирок этиб, марказнинг 
бош режаси билан яқиндан танишди. 

Тадбирдан сўнг бўлажак марказ учун ажратил-
ган майдонда тупроқ ишлари бошлаб юборилди. 
Тез орада бинокорлар ҳам дастлабки объектларни 
тиклашга киришадилар. «Миллий ҳунармандчилик 
маркази» чустлик устазодаларнинг санъат ва маҳо-
ратини бутун дунё аҳлига намойиш эта оладиган 
 масканга айланиши шубҳасиз. 

 Нурбек АБДУЛЛАЕВ,
«O‘zbekiston bunyodkori» мухбири.

Андижон вилояти 
Олтинкўл туманидаги 
«Жалабек» маҳалла 
фуқаролар йиғинида янги 
6-давлат мактабгача 
таълим ташкилоти 
фойдаланишга 
топширилди.

Замонавий боғчани барпо 
этиш учун 2020 йилги Инвести-
ция дастури доирасида 3 мил-
лиард 760 миллион сўм маблағ 
сарфланди. Қурилиш ишлари 
«Соҳибқирон Бюлдинг» масъу-
лияти чекланган жамияти бунёд-
корлари томонидан амалга оши-
рилди. 

Ёш авлод камолоти учун бар-
ча шароитларга эга янги муасса-
са 150 ўринга мўлжалланган.

Суратда: 6-давлат мактабгача 
таълим ташкилоти.

Зуҳриддин УМУРЗОҚОВ 
(ЎзА) олган суратлар.

Янги боғча 
фойдаланишга топширилди

Чустнинг машҳур 
дўпписи

Дўппи – миллий либосимизнинг 
ажралмас бир қисми бўлиб, асрлар оша 
аждодларимиздан мерос бўлиб келмоқда. 
Бунда ҳунарни санъат даражасига етказа 
олган онахонлар, опа-сингилларимизнинг 
хизматлари каттадир. 

 Қадимдан ҳунармандчилик ривожланган Риштон 
туманида хориж корхоналари ва ишбилармонлар билан 
ҳамкорлик алоқалари йўлга қўйилаётгани ижобий самара 
беряпти. 

Ҳозирги кунда мактаб ўқувчилари учун дарслар кўриниши пандемия шароитида 
санитария-гигиена қоидаларига қатъий амал қилиш лозимлиги сабабли анча ўзгарди. 
Дарслар онлайн тарзида олиб борилаётгани туфайли аксарият ўқувчилар уйдан туриб 
фанларни ўзлаштиришмоқда. Мана шу жараёнда оила бошлиқлари фарзандларининг 
тарбияси билан шуғулланишни қандай ташкил этишмоқда ва уларнинг бўш вақтини 
назорат қилишяптимикин, деган савол кўпчиликни ўйлантиради. 

Ҳунармандларга 
туҳфа

Тарбияда танаффус 
бўлмаслиги керак


